
Pou Piblikasyon Imedyat: 6 mas 2013 

GOUVÈNÈ CUOMO MANDE BIWO POU JESYON IJANS ETA A KONTWOLE TANPÈT LIVÈ K AP RIVE A 

 

Pifò nan Eastern New York Braces pou Anpil Nèj, Van; Kominote Lakòt yo Ka Jwenn Inondasyon 

 

Jodi a, Gouvènè Andrew M. Cuomo te mande Biwo Jesyon Ijans Eta New York (NYSOEM) pou kontwole 

deprè konsekans posib yon tanpèt nèj k ap pwoche yo prevwa k ap vini avèk anpil nèj ak lapli nan Vil 

New York, Long Island ak Hudson Valley apati apremidi a. Pou aswè a, yo prevwa presipitasyon pral 

tonbe pi lwen nan nò pou rive nan tou pati lès New York. 

 

Gouvènè Cuomo di konsa, “Eta a ap kontwole deprè yon tanpèt nèj yo prevwa ki pral frape plizyè kote 

nan eta a apati apremidi a. N ap pran mezi pou prepare pou posib konsekans tanpèt la, epitou n ap 

kowòdone avèk ofisyèl lokal yo. Nouyòkè ki nan zòn afekte yo ta dwe swiv bilten metewolojik yo pou yo 

toujou jwenn enfòmasyon yo.”  

 

Total nèj yo prevwa ki pral tonbe pou Long Island varye ant 6 ak 10 pous; pou Vil New York, Hudson 

Valley ak Capital District, yo total nèj yo prevwa ki pral tonbe varye ant 4 ak 8 pous. Tanpèt la ka lakòz 

nivo inondasyon grav sou lakòt la ak ewozyon sou yon peryòd de (2) jou akòz van fò ak lanmè wo. Van 

yo ap fò pandan tout move tan an, avèk rafal ki ka rive a plis pase 50 mph, ki, ansanm avèk anpil nèj sou 

fil ak branch pyebwa yo, ka lakòz blakawout ak gwo rediksyon nan viziblite a. 

 

Sant Operasyon Eta New York pou Ijans (EOC) ki nan Albany ap aktive a 8:00 p.m. aswè a avèk ajans sa 

yo ki la: Biwo Jesyon Ijans, Depatman Transpò, Divizyon Lapolis Eta, Divizyon Afè Militè ak Naval, Ak 

Administrasyon Wout Rapid. NYSOEM gen kontak sere avèk ofisyèl jesyon ijans konte a ak lokal, epi li 

prepare pou bay èd avèk gwoup anplwaye ak ekipman si li nesesè. 

 

Anvan tanpèt la:  

• Depatman Sekirite Teritwa ak Sèvis pou Ijans (DHSES) te deplwaye ekip teren nan pwent sid 

Hudson Valley ak Long Island pou sansibilize moun yo pi plis sou sitiyasyon an, epi pou bay 

repons pou aktivasyon Sant Operasyon Ijans Konte a jan li nesesè.  

• NYSOEM te deplwaye anplwaye nan Sant Operasyon Ijans Konte Nassau ak Suffolk. 

• Biwo Entewoperabilite ak Kominikasyon pou Ijans (OIEC) te deplwaye de (2) veyikil Rezèv 

Teknoloji Estratejik (STR) nan Long Island. Gen lòt STR ki disponib nan Albany pou yo deplwaye 

nan lòt zòn jan li nesesè. Yo deplwaye anplwaye OIE nan Long Island pou sipòte SRT yo ak Veyikil 

Kowòdinasyon Repons Tout Move Tan Gouvènè a. 

 

Yo fè sitwayen yo sonje pou pran tout mezi sa yo pou prepare pou tanpèt la:  

• Siveye rapò medya lokal yo ak rapò metewolojik. 

• Koute ak respekte nenpòt lòd ijans lokal. 

• Konnen wout deplasman pou inondasyon, abri piblik, ak kote pou jwenn tè ki wo. 

• Asire ou gen yon twous preparasyon - pou atik pou mete ladan, konekte sou entènèt nan 

sitwèb NYSOEM nan http://www.dhses.ny.gov/oem/safety-info/publicsafety/winter.cfm 

• Teste ponp vidanj, si li posib, ou dwe gen yon sous enèji pou sekou. 

• Diminye domaj yo nèt nan inondasyon nan sousòl la. Pou fè sa, monte materyèl ki kapab 

domaje yo nan inondasyon sousòl la.  

Lè w ap vwayaje, pran prekosyon sa yo:  

• Pa janm swiv yon chas-nèj twò pre oswa pa eseye double youn. Sonje otowout ki devan chas-

nèj la toujou kouvri avèk nèj. 

• Ajiste vitès ou pou eta wout la, epi toujou kite yon distans sekirite avèk lòt veyikil yo. 

• Pwograme tan anplis pou vwayaj pandan sezon livè a, epi pran pasyan pandan operasyon pou 

ranmase glas ak nèj. 

• Sipoze sifas pon yo glise, paske yo konjle pi vit pase sifas wout la. 

• Siveye glas nwa, ki kapab difisil pou wè, men li fè eta wout yo vin glise lè tanperati asfalt la 

anba tanperati pou konjelasyon. 

• Toujou gen yon telefòn selilè nan men ou, si li posib, men pa voye tèks pandan w ap kondi; li 

ilegal pou kondi avèk distraksyon, epi sa ap menm vin pi danjere pandan evènman tanpèt yo. 

• Pa janm deplase avèk veyikil ou si zòn nan bloke avèk nèj. 

• Mete materyèl pou ijans nan vwati ou, tankou sab, pèl, fize siyalizasyon, kab pou demaraj, 

kòd, gratwa, radyo pòtatif, flach, dra ak rad tyèd anplis. 

• Fè yon moun ki responsab konnen kote ou ale, wout ou gen entansyon fè, ak estimasyon tan w 

ap rive. 

• Rete kalm epi pa panike sizoka yon veyikil anpàn, aksidan, oswa si ou vin bloke nan nèj. 

